
«Valdei als da Valdei» 
en curt sut tschiel avert
Vuorz: Las preparativas per il gieu en il
liber en la curt dal chastè dal Munt S.
Gieri fan progress. 3

La liberalisaziun è segira
sco l’amen en baselgia
Ina liberalisaziun da l’electricitad gea,
dentant be sut certas circumstanzias e
cun certas mesiras. 13

LA VOUSCH DA SURMEIR

Il vitg da Trin culla ruina Canaschal: Tochen igl onn 1994 carrava tut il traffic sursilvan tras quella vischnaun-
ca. Suenter onns da svilup stagnescha il diember da habitonts sin actualmein rodund 1120 habitonts. FOTO A. BEELI

Il poet Peder Cadotsch è mort
■ (mc) Peder Cadotsch – il va-
lent poet e scriptur surmiran – è
mort ier a Savognin paucs dis
suenter avair accumplì ses
80avel anniversari. Cun el per-
dan Surmeir e la  Rumantschia
in dals megliers poets lirics
contemporans. Prest 200 da
sias poesias han obtegnì in
vestgì musical. Il trapassà è na-
schi ils 30 da matg 1922 a Pana-
duz ed è creschì si a Savognin, sia
vischnanca burgaisa. Suenter ils
studis gimnasials a Mustér e Sviz
ha el studegià medischina a Fri-
burg e Berna. Da 1954 fin 1988
ha el pratitgà sco medi-dentist a
Lucerna. Peder Cadotsch è mari-
dà e bab da quatter uffants cre-

schids. Malgrà sia dimora profes-
siunala a Lucerna è Peder Ca-
dotsch stà fitg attaschà a sia patria
nativa e là è el turnà per ordinar
ses relasch litterar per murir en il
spital a Savognin. Peder Ca-
dotsch è stà in uman divertent e
bainvulent e sco poet in observa-
tur miaivel e quiet da l’uman, da
la natira e da l’ambient. Peder
Cadotsch ha edì las ovras «Tera
banadeida» (1967), «Sbrenzlas»
(1971), «Gleisch avunda» (1984
e «Anc sgolan las ronslas» (1992)
ed ina rimnada da raquints en
«Fultscheidas e Raschladas»
(1983). Sco omagi al poet dals
chantadurs han ins edì il disc
cumpact «Surmeir canta» (1997).

Peder Cadotsch – il poet dals
chantadurs – è mort ier a Savo-
gnin.    MAD

■ (gv) La fin da quest meins
decidan ils vischins dalla
vischnaunca da Trun davart
in contract da concessiun
denter la aurax energia sa e
la vischnaunca da Trun. La
aurax ha fatg la damonda per
ina concessiun transitoria da
menaschi per l’ovra electrica
veglia per il temps da 40 onns.
Il cussegl communal ha appro-
bau dacuort il contract cun
diesch encunter duas vuschs. A
caschun d’ina orientaziun da-
vart ils contracts ei opposiziun
seformada. Encunter il diever

dall’aua dat ei neginas objec-
ziuns, denton encunter la fuor-
ma dil contract. La aurax vul
indemnisar la vischnaunca cun
la summa annuala da 22 000
francs e quella summa vegn ta-
xada digl uffeci d’energia sco
pli che adequata. A caschun
dalla sera d’informaziun ei ve-
gniu pretendiu che la summa
vegni indexada. La aurax ei
promta da respectar quei gia-
visch. Criticau vegn era il liung
temps dalla concessiun. L’ovra
veglia duess producir 2,3 mil-
liuns kWh per onn.  

Opposiziun 
sefuorma a Trun

In project pign, 
fin ed el zuppau

■ VERSOMI

Treis affons vegnan
blessai d’ina bova

(pcg) Cletg el discletg ha ina
classa da scola dil cantun S. Gagl
giu ier ella Ruinaulta. Els fage-
van picnic ella vischinonza dalla
staziun da Versomi. Entuorn las
14.00 ein da quei da 2000 m3

grep sedistaccai dalla preit crap
visavi ed ein curdai el Rein. Treis
scolars dalla sisavla classa ein
vegni tuccai da crappa. Dus ein
vegni blessai levamein, in tierz ha
suffriu blessuras miez grevas. Il
survetsch da salvament ha trans-
portau ils dus levblessai el Spital
regiunal a Glion. L’auter ei ve-
gnius sgulaus cul helicopter dalla
Rega el Spital cantunal a Cuera. ➢ PAGINA 2

